
REPUBLIKA E SHQIPËRISË
MINISTRIA E FINANCAVE DHE EKONOMISË

AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE

 PROGRAM ORIENTUES PËR PROVIMIN PËRFUNDIMTAR
NË KUALIFIKIMIN PROFESIONAL “ELEKTROTEKNIKË”, 
NIVELI IV në KSHK
TIRANË, 2022
Programi orientues për provimet përfundimtare të Kualifikimit Profesional ”Elektroteknikë”, Niveli IV në KSHK përmban kompetencat më të rëndësishme dhe më përfaqësuese për këtë nivel kualifikimi, të trajtuara në modulet e detyruara të praktikës profesionale në klasën e 13-të, që i përket këtij niveli.
Ky program i ndihmon nxënësit të përqendrohen në ato kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 
Për drejtuesit e të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në shkollat e larta apo në arsimin pas të mesëm.

Gjatë përgatitjes së nxënësve për provimet përfundimtare, është e rëndësishme që herë pas here mësuesit/instruktorët të zhvillojnë testime të nxënësve, me teste praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh kompetencat e përfshira në këtë program, si edhe udhëzimet për vlerësimin e nxënësve.

Përmbajtja e programit për Provimin e Praktikës Profesionale të integruar

Programi orientues për provimin e praktikës profesionale të integruar, në kualifikimin profesional ”Elektroteknikë”, Niveli IV në KSHK është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, 
   detyrat e punës dhe pikët për secilën kompetencë:

	Nr
	Kompetencat profesionale
	Detyrat  e punës
	Pikët



	1
	Të realizojë projektimin e instalimit elektrik të një banese/supermarketi duke përdorur një nga programet Autocad, Cad Elektrik, Crocodil, sipas mundësive të shkollës.
	1-Projektimi i instalimit elektrik të një banese/supermarketi.
-Projekti i planit të ndriçimit të brendshëm dhe të jashtëm të një objekti.

- Projekti i planit të fuqisë të objektit

- Projekti i planit të rrjeteve DATA, ÇTV, 
   MKZ. 

- Projekti i planit të tokëzimit dhe mbrojtjes 
 nga shkarkimet atmosferike.
-Ndërtimi  i skemës së furnizimit të 
kuadrit elektrik kryesor (KEK) të objektit.

-Kryerja e llogaritjeve të thjeshta tekniko- ekonomike për përzgjedhjen e elementëve të ndryshëm të instalimit.

(Vizatimi i projektit të realizohet me anë të një prej programeve - AutoCAD, CAD elektrik, Crocodile, në varësi të kushteve të shkollës.)
	30

	2
	Të realizojë instalimet elektrike të një banese/supermarketi. 
	2-Realizimi i instalimit  elektrik të një banese/supermarketi sipas planimetrisë së projektit të dhënë. 

-Realizimi i proceseve të futjes së  përcjellësve në tubo ose kanalina, lidhjes së përcjellësve me njëri-tjetrin  dhe elementët   e tjerë të instalimit elektrik sipas planimetrisë së dhënë të projektit duke realizuar:
-Instalimin e ndriçimit të objektit.

-Instalimin e fuqisë së objektit

-Instalimin e rrjeteve DATA, ÇTV, MKZ. 

-Instalimin e tokëzimit dhe mbrojtjes nga 
shkarkimet atmosferike.

-Instalimin e kuadrit elektrik kryesor (KEK), montimin e elementeve dhe lidhjen e tyre me linjat dalëse sipas projektit të dhënë.

-Realizimin e instalimit të furnizimit me energji të objektit.
-Realizimi i kontrollit të instalimit të kryer, kryerja e matjeve të nevojshme dhe protokollimi i tyre.  
	40

	3
	Tё hartojë një plan-biznesi që lidhet me veprimtari profesionale të kualifikimit elektroteknik
	3 – Hartimi i një plan biznesi (hartimi i objektivave dhe misionit të biznesit).
 -Përpilimi i strukturës organizative të biznesit që do të krijohet; vendosja e emrit të biznesit dhe hartimi i elementeve përfaqësuese të identitetit të “sipërmarrjes” (logo dhe moto e veprimtarisë së biznesit).
- Përpilimi i një plani financiar i cili parashikon të ardhurat dhe kostot për vitin e parë të aktivitetit të biznesit 
-Studimi i  tregut aktual të ofruesve të punimeve/shërbimeve elektroteknike.

-Analiza e klientëve të mundshëm në këtë profil biznesi.
-Hartimi i një strategjie specifike promovimi dhe zhvillimi të biznesit.
	30

	Shuma
	100


b) Skema e vlerësimit me nota:

	Pikët e fituara
	Notat

	0 – 40
	4

	41 – 50
	5

	51 – 60
	6

	61 – 70
	7

	71 – 80
	8

	81 – 90
	9

	91 - 100
	10


Shënime:

· Provimi praktik do të realizohet me anë të metodës së vlerësimit të nxënësve në “poste pune”, grupe pune ose individuale në mjediset e punës së shkollës, kompani etj.

· Koha për realizimin e të gjitha detyrave duhet të jetë jo më shumë se 3 orë, në përputhje kjo me Udhëzimin për organizimin dhe zhvillimin e provimeve në AFP.

· Në çdo detyrë është shumë e domosdoshme respektimi i rregullave të sigurimit teknik dhe mbrojtjes së mjedisit, duhet të jenë të përfshira domosdoshmërisht në vlerësim.

· Në vlerësimin e kompetencave profesionale, rekomandohet t’i lihet hapësirë për vlerësim dhe bashkëbisedimit profesional ndërmjet anëtarëve të komisionit dhe nxënësit, pasi ai është element i rëndësishëm i secilës prej kompetencave të listuara. Komisioni i vlerësimit duhet të hartojë paraprakisht pyetjet për bashkëbisedimin profesional. 

· Nxënësit duhet të punojnë në mënyrë të pavarur, pa ndërhyrjen e komisionit, me përjashtim të postit të punës, ku shkalla e rrezikshmërisë është relativisht e lartë.

· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e vendit dhe mjeteve të punës, pastrimin e vendit dhe mjeteve të punës, përgatitjes së mjeteve, materialeve të punës etj.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme. Gjithashtu, komisioni duhet të hartojë dhe një listë kriteresh vlerësimi për produktin përfundimtar. 

· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.

· Meqenëse koha për realizimin e detyrave duhet të jetë jo më shumë se 3 orë nxënësi  realizon vetëm njërën nga detyrat.

Udhëzime për realizimin e detyrës 1 “Projektimi i instalimit elektrik të një objekti.

Për realizimin e kësaj detyre, nxënësve duhet t’u sigurohen mjediset, mjetet dhe materialet e mëposhtme: 

Mjedis pune në shkollë ose në kompani private, kompjuter, manuale, katalogë etj.
Nxënësit në grupe ose në mënyrë individuale duke u angazhuar në mënyrë konkrete, për realizimin e projektit të instalimit elektrik të një banese/supermarketi  në fillim kryejnë analizën e banesës/supermarketit, ku informohen për funksionet, përmasat dhe kërkesat e klientit.
Në bazë të informacionit të marrë nxënësit realizojnë duke përdorur një nga programet kompjuterike të projektimit që shkolla disponon:

- Planin e instalimit të ndriçimit të brendshëm dhe të jashtëm 

-Planin e instalimit të fuqisë së objektit

-Planin e instalimit të rrjeteve DATA, ÇTV, MKZ. 

-Planin e instalimit të tokëzimit dhe mbrojtjes nga shkarkimet atmosferike.

-Ndërtimin  e skemës së furnizimit dhe kuadrit elektrik kryesor (KEK) të objektit.

-Kryerjen e llogaritjeve të thjeshta tekniko ekonomike për përzgjedhjen e elementëve  të ndryshëm të projektit të instalimit.

 Gjatë vlerësimit të nxënësve, komisioni i vlerësimit duhet të verifikojë shkallën e arritjeve të shprehive praktike, të përdorimit të programeve kompjuterike, manualeve, katalogëve.  
Nxënësit vlerësohen me listë kontrolli, e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale, të tilla si zbatimi i rregullave të komunikimit, respektimi i parimeve të punës në grup etj. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj. Gjithashtu, komisioni duhet të hartojë edhe një listë kriteresh vlerësimi me tolerancën përkatëse për cilësinë e shërbimit. 

Udhëzime për realizimin e detyrës 2: “Realizimi i instalimit  elektrike të një banese/supermarketi sipas planimetrisë së projektit të dhënë.

Për realizimin e kësaj detyre, nevojitet që nxënësve t’i vihen në dispozicion mjediset e punës, kryesisht poste pune në laborator (ose objekt në kompani private), instrumente matëse, vegla pune si pinca të ndryshme, kaçavida të ndryshme, indikator, prerëse tubi, prerëse kabulli, etj.

Materiale të ndryshme si: tubo të diametrave të ndryshëm, kanalina të përmasave të ndryshme, kuti shpërndarëse ose lidhje, kuti brenda/jashtë murit dy ose tre M, kuti automatësh, përcjellës të seksioneve të ndryshme me ngjyra sipas standardeve, çelësa të tipeve të ndryshëm, priza fuqie dhe rrjeti, automatë, sensorë, kamera, aksesorë ndihmës si dhe mjetet e nevojshme për realizimin e punimeve.   

Nxënësit në grupe ose në mënyrë individuale duke u angazhuar në mënyrë konkrete për realizimin e instalimeve elektrike të objektit në fillim kryejnë ballafaqimin e projektit të dhënë me objektin përkatës dhe kryejnë:
-Procesin e futjes së  përcjellësve në tuba ose kanalina, lidhjes së përcjellësve me njëri tjetrin  dhe elementët   e tjerë të instalimit elektrik sipas planimetrisë së dhënë të projektit (planin e instalimit të ndriçimit të brendshëm dhe jashtëm 

- Instalimin e sistemit të ndriçimit të objektit

-Instalimin e sistemit të fuqisë së objektit

-Instalimin e sistemit të rrjeteve DATA, ÇTV, MKZ. 

-Instalimin e sistemit të tokëzimit dhe mbrojtjes nga shkarkimet atmosferike).

-Instalimin e kuadrit elektrik kryesor, montimin e elementeve dhe  lidhjen e tyre me linjat dalëse sipas projektit të dhënë.

-Instalimin e furnizimit me energji të objektit.
-Kontrollin e instalimit të kryer, kryerjen e matjeve të nevojshme dhe protokollimin e tyre.  

Nxënësi duhet të kryejë procedurat e listuara më sipër nëpërmjet një bashkëbisedimi profesional dhe gjatë këtij procesi mbikëqyret nga komisioni, i cili më pas mund t’i drejtojë pyetje të parapërgatitura për pikat kyçe të procesi
Gjatë vlerësimit të nxënësve, komisioni i vlerësimit duhet të verifikojë shkallën e arritjeve të shprehive praktike, të përdorimit të programeve kompjuterike, manualeve, katalogëve.  
Nxënësit vlerësohen me listë kontrolli, e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale, të tilla si zbatimi i rregullave të komunikimit, respektimi i parimeve të punës në grup etj. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj. Gjithashtu, komisioni duhet të hartojë edhe një listë kriteresh vlerësimi me tolerancën përkatëse për cilësinë e shërbimit. 
Gjithashtu, komisioni duhet të hartojë edhe një listë kriteresh vlerësimi me tolerancën përkatëse për cilësinë e shërbimit. 

Udhëzime për realizimin e detyrës 3: “Tё hartojë një plan-biznesi”

 Për realizimin e kësaj detyre, nevojitet që nxënësve t’i vihen në dispozicion instrumente ndihmëse, kartela, regjistra, formularë , udhëzues, katalogë, rregullore, etj. Gjithashtu është e domosdoshme të sigurohen mjediset, pajisjet, dhe materialet e mëposhtme: 

- Klasa ose mjedise të një biznesi elektroteknik. 

-Mundësimi i vënies në dispozicion të nxënësve i dokumentacionit  dhe informacionit të duhur të biznesit për të hartuar planin e biznesit 
- Formate të gatshme të strukturës së një plani biznesi . 

- Mjete kancelarie etj.

Nxënësit në grupe ose në mënyrë individuale duke u angazhuar në mënyrë konkrete për realizimin e procedurave të hapjes, zhvillimit dhe mbylljes së një biznesi në fushën e shërbimeve elektroteknike në fillim kryejnë: 

- Identifikimin e procedurave ligjore dhe administrative  për hapjen e një biznesi , i cili realizohet duke analizuar idetë e biznesit, përzgjedhjen e tij si dhe regjistrimin e tij në institucionet përkatëse.

-Hartimin e planit të biznesit, i cili realizohet duke përcaktuar qartë qëllimet, objektivat dhe misionin e biznesit.  Kjo arrihet duke përcaktuar saktë strukturën organizative të biznesit së bashku me burimet njerëzore përkatëse si dhe të përcaktimin e elementëve përfaqësues të identitetit të biznesit (logo dhe moto e veprimtarisë).

-Menaxhimin e veprimtarisë në një biznes elektroteknikë dhe zhvillimin e planit të biznesit të tij duke zbatuar parimet bazë të menaxhimit, zhvillimin profesional të punonjësve si dhe realizimin e marketingut në mënyrë efikase.

-Hartimin e një plani financiar i cili parashikon të ardhurat dhe shpenzimet për vitin e parë të aktivitetit financiar.
-Zhvillimin e një plani strategjik marketingu i cili përfshin analizën e katër P-ve të Marketingut.

-Mbylljen e biznesit të argumentuar, e cila të shoqërohet me të gjitha procedurat përkatëse te saj.

Nxënësi duhet të kryejë procedurat e listuara më sipër nëpërmjet një bashkëbisedimi profesional dhe gjatë këtij procesi mbikëqyret nga komisioni, i cili më pas mund t’i drejtojë pyetje të parapërgatitura për pikat kyçe të procesit. Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre si: pyetje - përgjigje me gojë, vëzhgim me listë kontrolli etj. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.
Gjithashtu, komisioni duhet të hartojë edhe një listë kriteresh vlerësimi me tolerancën përkatëse për cilësinë e shërbimit. 

